
LANDAOLA FEDERAZIOA

Landaola, Gipuzkoako landa eremuaren garapenaren alde lan egiten duen 
elkartea da. Irabazi asmorik gabeko erakunde hau, Gipuzkoako sei Landa 
Garapen Elkartek osatzen dute: Behemendi, Deba-Garaia, Debemen, Goi-
men, Tolomendi eta Urkome.

Landa ingurunearen iraunkortasuna bermatu eta sustatu asmoz, azken 
hamarkadetan tokian tokiko Landa Garapen elkarteak gaur egungo behar 
eta baldintzetara egokitzen joan izan dira. Euskal Autonomia Erkidego 
mailan, lurraldeka, federazioetan antolatuta egiten da elkarlana eta Gi-
puzkoako lurraldean Landaola Federazioaren bidez, Landagune Mahaiak 
elkartzen ditu erakunde desberdinak. Aipatutako tokiko sei Landa Garapen 
Elkarteekin batera, mahai horretan parte hartzen dute Gipuzkoako Foru 
Aldundiko eta Eusko Jaurlaritzako Landa Garapen ordezkariek.

Elkarrekin landa-ingurune bizi eta lehen sektore moderno baten alde la-
nean dihardute. Erronka handiko lana, ezbairik gabe. Landaolan badakite 
gaur ereindako haziak biharko fruituak ematen dituela.

GIPUZKOAKO LANDA GARAPEN
ELKARTEEN FEDERAZIORR AOO

2. LANDAOLA SARIAK

Aurten ere, Gipuzkoako landa garapeneko proiektuei errekonozimendua 
egin asmoz, Landaola Federazioak II. Landaola Sariak antolatu ditu. Urta-
rrilaren 31ean ospatu da sari-banaketa ekitaldia Itziarko Burugorri eraiki-
nean eta sariak honako proiektuek jaso zituzten: 

- Erakunde pribatuen arloan: 
  IBARBI ELKARTEA. Errezil Sagarraren Ibilbidea

- Erakunde publikoen arloan:
  OREXAKO UDALA. Orexa Bizirik

- Urteetako ibilbideari: 
  PEIO RUBIO URBIETA

- Emakumeak Landa Eremuan: 
  AZOKETAKO EMAKUME BASERRITARRAK

Ondorengo orrialdeetan jaso da izendatutako proiektuen inguruko infor-
mazio zabalago.



ERAKUNDE PRIBATU BATEN PROIEKTUARI SARIA

IBARBI ELKARTEA
Errezil sagarraren Ibilbidea

- Proiektua: Errezil sagarraren Ibilbidea
- Udala: Errezil. 
- Informazio gehiago:  www.urkome.eus
   www.errezilsagarra.eus

Fruitu honen marka pribatua lortzeko lanean 
ari da “IBARBI Errezilgo Errezil Sagarraren 
Taldea”. Hau dela eta, errezileko herria fruitu 
honen kabi bezala ezagutarazi eta herriko 
baserritarrek fruitu honen ekoizpenean la-
nean jarraitzeko gogoa eta laguntza bermatu 
nahi dute. Horretarako natur ibilbide berri bat 
sortu dute “Errezil Sagarra” balorean jarriz. 
Herriko ekoizle askoren baserri inguruetatik 

pasatzen da ibilbidea, eta guztiak, herri-bi-
deetatik igarotzen dira. Hau kontutan hartuz, 
ingurumen aldetik erabat jasangarria dela 
esan daiteke eta, gainera, herritarren onespe-
na du beraiengandik sortua delako. Gaine-
ra, landa eremuko jarduera ekonomikoak 
sustatzeko lan ildo garrantzitsu bat da bat da 
turismo berdea bultzatzen du, aktibitate eko-
nomiko berriak sortuz.



ERAKUNDE PUBLIKO BATEN PROIEKTUARI SARIA

OREXAKO UDALA
Orexa Bizirik

-Proiektua: Orexa Bizirik
-Herria: Orexa
-Info gehiago: www.tolomendi.eus

 Proiektua herritarren hausnarketa prozesu 
baten ondorioa da. Agenda 21ko errebisioa 
egin eta bi lehentasun jarri ziren. Herriko bi 
eragile ekonomikoak (ostatua eta koopera-
tiba) indartzea eta laguntzea, eta, bestetik, 
herritarrak beraien bizi proiektua herrian 
bertan gauzatzeko erabakia hartzera bultza-
tzea, horretarako, herria bera eredu izateko 

helburua markatuz. Gainera, 3 mendi ibilbi-
de berri egin dira ingurunea hobeto ezagutu 
asmoz, eta depuradora natural bat egiteko 
proiektua lantzen hasi dira. Hala nola, Orexa 
marka ezagutarazteko lehen fruituak eman 
ditu eta Orexako ostatua eta Kooperatiben 
arteko elkarlana dela eta, Ostatua irekitzea 
lortu da berriki. 



URTEETAKO IBILBIDEARI SARIA

PEIO RUBIO URBIETA

Makina erremintatik hurbildu zen nekaza-
ritzara 1987-8an, 40 urte zituelarik. Neka-
zaritza konbentzionalean, barazkigintzan 
hasi bazen ere, laster erabaki zuen neka-
zaritza ekologikoan aritzea aitzindari izan 
delarik Gipuzkoako lurraldean .

Hasiera-hasieratik pertsona konprometi-
tua, bere ibilbide luzean lehen sektorea-
rekin lotutako hainbat elkarteetako kide 
izan da, modu oso aktiboan:

- GILBE elkartean kide 1988tik 1994arte.
- BIOLUR elkartearen sortzailea 1993an. 

1995tetik 2009 arte lehendakari, gero 
juntako partaide 2018 arte.

- EKONEKAZARITZA elkartean zuzen-
daritza batzordean Biolurren izenean 
1994tik 2006ra.

- EHNE  sindikatuan  1988tik 2016ra .
- LURGINTZAn  2010tik  2018ra. 

- DEBEMENeko Zuzendaritza Batzor-
deko kide bere sorreratik 1991 urtean, 
2018 urtera arte. 

-
kari eta Debemeneko lehendakari.

Salmenta zuzenean ohizko bideak landu 
dituen bitartean bide berriak ere urratu ditu: 
UZTA salmenta kooperatiba, herriko merkatu 
plaza, denda, online, kontsumo taldea, sas-
kien banaketa etxez-etxe, edota herri ezberdi-
netako azoka berezietan (aipagarria lortutako 
sariak kalitate eta aurkezpen ataletan).

Bere lanbidetik at ere, oso jarrera konprome-
titua izan du bere bizitzan eta horren seinale 
da EHko  bake prozesuan hartu zuen papera.



EMAKUMEAK LANDA EREMUAN SARIA

AZOKETAKO EMAKUME BASERRITARRAK

 Baserritarren azokak, elikagaien saleros-
ketarako gune izateaz gain, herritarren 
arteko elkarrekintza sozial eta kulturale-
rako espazio ere badira. Bertan, ezin di-
tugu ahaztu emakume baserritarrak, eta, 
generazio horri aitortza egin nahi zaio sari 
honekin.

Baserritarren azokak gaur eguneraino bizirik 
iraun badute, hein handi batean beraien eki-
men eta irauteko erakutsi duten gaitasuna-
gatik izan da. Gainera, ezagutza eta gaitasun 
horien transmisioa ere gauzatzen ari da, 
generazio berrietako emakumeak elikadura 
azoketan jarraitzen baitute.

SARIETARA HAUTATUAK

Landaola Federazioa osatzen duten Gipuzkoako sei landa garapen elkar-
teetako ordezkariek elkarrekin adostu dituzte 2. Landaola Sarien oinarriak, 
irizpideak eta baita proiektu saridunak ere. Sariak emateko garaian, honako 
alderdiak kontuan hartu dituzte: proiektuak eredugarri izateko dituen bal-
dintzak, proiektuak eragiten dion landa eremuko biztanlego eta sortutako 
lanpostu kopurua, duen zabaltzeko aukera eta izan duen oihartzuna, edota 
eskualdeko landa garapen elkartearekin izandako lankidetza.

Guztira 10 proiektu izan dira Landaola Sarietarako hautatuak. Landaola osa-
tzen duten sei landa garapen elkarteek, beren hautagaiak aukeratu dituzte 
lehendabizi eta adostutako irizpideak kontuan hartuta, proiektu saridunak 
zeintzuk izan diren erabaki dute bigarren fase batean. 

Ondorengo orrietan dator sarietara hautatuak izan diren gainontzeko 
proiektu guztien inguruko informazioa.



ERAKUNDE PRIBATUEN HAUTAGAIAK

- Proiektua: Orona Fundazioa
- Herria: Hernani
- Info gehiago:  www.diametro200.com
   www.behemendi.eus

Diametro 200, ORONA-IDEOn dagoen jate-
txe-kafetegiaren izena da. Bertan du ORONA 
enpesak berrikuntza gunea, non, enpresak, 
unibertsitatea eta ikerketa zentroak elkartzen 
dituen. Berrikuntza gune honek garbi izan du 
hasieratik etzuela beste jatetxe/kafetegi bat 
izan nahi; bertako jakiekin lan egingo zuen 
jatetxea izatea baizik.

Fede Pacha sukaldaria eta Lurlan Elkartearen 
eskutik, proiektuaren helburuetako bat izan 
da bertako elikagaiekin soilik hornitzen den 
jatetxe bat bideragarria eta gauzagarria dela 
erakustea. Proiektu honek sortu dituen siner-
giak asko dira, nekazari gazteen barazkiekin 
hornitzea Diametro 200 jatetxea esaterako.

ORONA FUNDAZIOA
Jantokia



ERAKUNDE PRIBATUEN HAUTAGAIAK

EREINDAJAN
Arrasate – Bergarako denda berriak

- Proiektua: Ereindajan
- Herria: Arrasate eta Bergara
- Info gehiago: www.ereindajan.eus
   www.debagaraia.eus

Ereindajan proiektua irabazi asmorik gabeko 
egitasmoa da eta hurbilekoak eta sozialki 
justuak diren kontsumo-ereduak garatu eta 
indartzeko sortu zen orain bost urte. Nekazal 
eredu agroekologikoa bultzatzen dute, eta 
pasa den urtean bi denda berri ireki zituz-
ten. Arrasaten eta Bergaran. Lau oinarriren 
gainean ari dira eraikitzen: Kontsumo eredu 

arduratsua praktikara eramanez, bailarako 
ekoizleak eta kalitatezko produktuak dira 
beraien oinarria; gure gorputzak eta lurrak 
zaintzen dituzte Gehigarririk gabeko eta sa-
soian sasoiko produktuekin; Prezioak justuak 
dira ekoizleentzat, eta arrazoizkoak kontsu-
mitzaileentzat; eta erabiltzaileen artean pen-
tsatu, eraiki eta erabakitzen dute.



ERAKUNDE PRIBATUEN HAUTAGAIAK

BURUGORRIKO KOOPERATIBA TXIKIA
Burugorri ostatuaren kudeaketa

- Proiektua:  Burugorri ostatuaren kudeaketa
- Herria: Itziarko Auzoudala.
- Info gehiago: www.debemen.eus
   www.facebook.com/burugorri.ostatua.9

Itziarko izen bereko eraikinean dago koka-
tua. itziartarren bizi kalitatea hobetzen du-
ten oinarrizko zerbitzuak, azpiegiturak eta 
ekipamenduak garatzen dira bertan. Bertso 
eskola, euskal dantza, soinketa, ingeleseko 
klaseak, podologia zerbitzua… Haurrentzako 
txokoa ere bertan egoteaz gain, herriko era-
gile ezberdinek batzarretarako erabiltzen 
dituzten hainbat gune ditu (mendi taldea, 
kultur taldea, guraso elkartea, jubilatuak…).  

Gainera, Itziarko poligono industrialetako 
eta hainbat nekazari elkarteek erabili izan 
dute. Erabilera anitzeko espazioak daude-
nez, herritar orok erabil dezakeen gunea da. 
Taberna martxan jartzeaz gain, eraikinean 
dauden zerbitzuen kudeaketa aurrera era-
matea da proiektu honen arrazoi eta hel-
buru nagusia. Ekintzailetasuna bultzatzen 
ari direla ere azpimarratu, lau lanpostu berri 
sortu baitituzte.



ERAKUNDE PRIBATUEN HAUTAGAIAK

-Proiektua: Nekazal Kooperatibaren eraberritzea.              
-Herria: Ordizia. 
-Info gehiago:  Fb@GoierrikoNekazalKooperatiba 
  www.goimen.org 

Ia ehun urte igaro dira Goierriko baserri-
tar eta baserri zale talde zabal batek egun 
Goierriko Nekazal Kooperatiba izenaz eza- 
gutzen dugun elkartea eratu zutela. Mende 
oso bateko emaria oparoa izan da eta esan 
gabe doa herri ekonomian kooperatibak 
jorratu duen funtsezko papera. Mende oso 
bat betetzear dauden honetan, eta betiko 
iturri zaharretik beti berri den ura edaten 

jarraitzeko asmoz, gogoeta estrategiko 
batean murgilduta daude. Besteak beste, 

-
ratiba esparrutik harago, elkarlana gizar-
te testuinguru zabalago batera irekitzea, 
kooperatiba barneko zerbitzuen eskaintza 
zabaltzea, bazkideen aniztasuna sustatzea, 
edota Ordizian azokarekin bateragarria den 
salmenta gunea eraberritzea.

GOIERRIKO NEKAZAL KOOPERATIBA
Nekazal Kooperatibaren eraberritzea



ERAKUNDE PUBLIKOEN HAUTAGAIAK

HONDARRIBIKO UDALA
Botikako agroaldea

- Proiektua: Botikako Agroaldea     
- Herria: Hondarribia                                           
- Informazio gehiago: www.behemendi.eus

 Jabetza publiko/pribatuko  lursail batean 
Agroaldea bat jarri da Hondarribiko Udala-
ren eskutik. Honek Bidasoa Bizirik Gara-
pen Agentzia eta Behemendi Elkartearen 
laguntzarekin gauzatu du proiektua. Eta 
bertan, balioan jartzen da Hondarribiko 
Udalaren apostua, non, garapen urbanisti-

koei lotutako lursailei nekazaritza erabilpen 
bat emango zaien, garapen urbanistiko 
hori iristen den bitartean. Sortutako agroal-
dean hiru sail ezberdin banatu dira eta 
bertan hiru nezakal ustiategi berri jarri dira, 
4 pertsona daudelarik bertan lanean.



ERAKUNDE PUBLIKOEN HAUTAGAIAK

ANTZUOLAKO UDALA
Ernaberritu

- Proiektua: Ernaberritu.
- Herria: Antzuola.
- Info gehiago: www.debagaraia.eus

 Orain dela pare bat urte inguru jarri zen 
martxan Ernaberritu proiektua eskualde-
ko lehen sektorea indartzeko asmotan. 
Horretarako proiektu pilotu bat egin zen 
Antzuolan, baserritar guxi dagoelako. Hel-
burua jakinda, gizabanako nahiz kolekti-
bo ezberdinak batu nahi izan dituzte. Lan 
bilketa horren bitartez ondorioztatu da, 

jardueran diharduten abeltzainek larre 
gehiago hartuko lituzketela, 100 hekta-
rea, esaterako. Eskaera hau aintzat hartuz, 
Udalak eta Deba Garaiko Landa Garapen 
Elkarteak Larretze Plangintza bat jarri dute 
martxan, non, herriko pinudi lursailak larre 
bilakatzeko dituzten egokitasuna aztertu 
eta eraldatzeko pausoak ezarri dituzten. 



ERAKUNDE PUBLIKOEN HAUTAGAIAK

 BERGARA, ELGOIBAR     
ETA SORALUZEKO UDALAK
Karakateko dolmen ibilbidea

- Proiektua: Karakateko Dolmen Ibilbidea. 
- Herria: Bergara, Elgoibar, Soraluze.
- Info gehiago: www.debemen.eus 

 Bergarako, Elgoibarko eta Soraluzeko Udalak 
2012tik ari dira sustatzen Dolmenen Ibilbidea 
berreskuratzeko eta balioan jartzeko proiek-
tua. Berau, Karakate-Agirreburu banalerroa 
zeharkatzen du, eta lankidetza hitzarmen 
berria sinatu dute hiru herrietako uda-
lek. Honela, Dolmenen Ibilbidearen (PR-Gi 
94) garapena sustatu eta bertako ondare 

natural, kultural eta arkeologiko aberatsa 
ezagutarazi dute. Irukurutzetako trikuharria-
ren indusketa lanak egitearena, esaterako. 
Nabarmentzekoa da baitere, Kerexetaegia 
Hegokoa trikuharriaren berreraikitzeko ideia. 
Gainera, arrakasta izan duten doako bisita 
gidatuak egin dituzte udazkenean, eta, libu-
ruxka berri bat ere editatu dute.



ERAKUNDE PUBLIKOEN HAUTAGAIAK

UGGASA
Bertatik Bertara

- Proiektua: eskualdeko lehen sektorea berpizteko estrategia 
propioa garatu dute.

- Herriak: Ezkio-Itsaso, Gabiria, Legazpi, Ormaiztegi, Urretxu eta 
Zumarraga.

- Info gehiago:  www.bertatikbertara.eus www.goimen.eus

 Urretxuko Udalak herriko lehen sektoreko 
hainbat eragilerekin batera abian jarritako 
egitasmoa da Bertatik Bertara. Eskualdeko 
landa inguruneko produktuen komertziali- 
zazioa errazteko helburuarekin, eskualdeko 
gainerako herriak batu zazkio proiektua-
ri. Hala, Urola Garaiko baserriek aktibitate 
ekonomiko bezala biziraupena izan deza-
ten, eskualderako estrategia propioa

garatu dute. Horrekin batera, sektorean 
ilusioa pizteko hainbat ekintza eraldatzai-
le diseinatu dituzte; hala nola: eskualdeko 
lehen sektorearen egoeraren diagno-
sia egitea, eskualdeko ikastetxe bateko 
jangela bertako produktuez hornitzeko 
esperientzia pilotua abian jartzea, baserri-
tar taldearen dinamizazioa, edota azokak 
biziberritzea.

FOTOS



ERAKUNDE PUBLIKOEN HAUTAGAIAK

18

AIAKO UDALA
Ardi jokoa

- Proiektua: Ardi Jokoa
- Herria: Aia.
- Info gehiago: www.urkome.eus

 Aia herriko historia eta kultura ezagutzeko 
xedearekin, “Antzar” jolasaren moldaketa 
da Ardi Jolasa. Eskualdeko, Gipuzkoako, 
Euskadiko eta kanpoko bisitariei bideratu-
ta, Aiako proba-lekuaren sabaian dago ko-
katuta. Jolasa 63 laukitxoz dago osatua eta 
laukitxo bakoitzean antzinatik gaur egun 
arteko eszena desberdinak aurkezten dira 
nahasturik. Fitxa norbera da eta dadoa, er-

dian kokatzen den erruleta bat. Funtsean, 
ezaguna den jolasaren arau berdinak ditu 
berezitasun batzuekin: Antzarraren ordez, 
Ardiak dira jolasaren protagonistak; zubien 
ordez, errotak e.a. Kasu honetan, ardi ba-
tetik bestera salto egiteko, “Arditik ardira 
emaiozu bira!” esaten da eta helmugara 
lehen iristen denak irabazten du partida.

FOTOS

